YMGYNGHORIAD AR REOLIADAU FFEDERALEIDDIO YSGOLION A GYNHELIR (CYMRU) 2009 AR EU FFURF DDRAFFT
FFURFLEN YMATEB I YMGYNGHORIAD

Enw: Rebecca Williams ac Elaine Edwards

Sefydliad: Undeb Cenedlaethol Athrawon Cymru (UCAC)
Cyfeiriad: Pen Roc, Rhodfa’r Môr, Aberystwyth SY23 2AZ

Ticiwch un o'r blychau canlynol sy'n rhoi'r disgrifiad gorau ohonoch chi fel atebydd:

Corff Llywodraethu Ysgol [  ]

Pennaeth [  ]

Staff Ysgol [  ]

Undeb Athrawon [X]

AALI [  ]

Corff Esgobaethol [  ]  

Rhiant [  ]

Disgybl [  ]

Arall [  ] Noder:

Efallai y caiff  ymatebion i'r ymgynghoriad eu cyhoeddi. Fel arfer, cyhoeddir enw a chyfeiriad (neu ran o gyfeiriad) yr awdur ynghyd â'r ymateb oni nodwch fel arall. A fyddai'n well gennych petai eich ymateb yn cael ei gadw'n gyfrinachol.

Byddai  [  ]      Na fyddai [X]
Gwnewch sylwadau mor llawn â phosibl er mwyn ein helpu gyda'r canllawiau.    Dylid dychwelyd ymatebion erbyn  24 Hydref  2008.
Sylwadau Cyffredinol/Rhagarweiniol

Mae UCAC yn falch iawn i gael y cyfle i ymateb i’r ymgynghoriad hwn.

Mae nifer o fanteision i ffederaleiddio o’r math a grybwyllir yn y Rheoliadau drafft, sef ffederaleiddio sy’n gallu cyfrannu at ddiogelu dyfodol ysgolion yn eu cymunedau. Credwn yn gryf ym mhwysigrwydd cael set glir o reoliadau sy’n cefnogi’r math hyn o drefniadau.

Serch hynny mae gennym nifer o bryderon, ac rydym yn rhagweld nifer o anawsterau. Yn bennaf:

- Rhwng y ddogfen ymgynghorol a’r Rheoliadau eu hunain, nid oes eglurder i ba raddau mae’r ysgolion sy’n ffederaleiddio yn (a) aros yn annibynnol ac yn cadw eu hunaniaeth eu hun (b) dod yn llawer agosach o ran bob math o drefniadau ymarferol (cyllid, adroddiad blynyddol, cyfarfod blynyddol, arolygu ar y cyd – ac oblygiadau hyn i gyd ar staffio) ac felly hefyd o ran diwylliant, ac o bosib iaith. Yn enwedig o safbwynt yr iaith Gymraeg, a lefelau staffio, mae hyn yn rhoi sail i bryderon sylweddol.

- Mi fydd yn anodd sicrhau cydbwysedd rhwng (a) cydweithio llwyddiannus a meddwl am fuddiannau ar y cyd a (b) sicrhau buddiannau bob ysgol unigol, a fydd, yn aml, ag anghenion tra gwahanol i’w gilydd.

- Mi fydd gofyn mawr ar y llywodraethwyr – mwy mewn sefyllfa o ffederaleiddio na mewn sefyllfa o ysgol unigol; er y bydd angen llai o lywodraethwyr, mi all fod yn anodd recriwtio’r llywodraethwyr angenrheidiol gyda chyfrifoldebau mor fawr.

- Mi fydd cydweithio ar draws ffiniau Awdurdodau Addysg Lleol, er i’w groesawi mewn egwyddor, yn debyg o esgor ar broblemau ymarferol sylweddol.

ADRAN 2: 

C1.   A gytunwch y dylai pob categori o ysgol fod yn gallu ffederaleiddio o dan un corff llywodraethu?  Os anghytunwch, rhowch eich rhesymau.



C2.   A gytunwch y dylai ysgolion o wahanol AALlau fod yn gallu ffederaleiddio? Os anghytunwch, rhowch eich rhesymau.


C3.   A gytunwch na ddylai fod terfyn uchaf ar nifer yr ysgolion a allai ffurfio neu ymuno â ffederasiwn o gyrff llywodraethu?  Os anghytunwch, nodwch pa derfyn uchaf y dylid ei bennu yn eich barn chi, a'ch rhesymau.


C4.   A gytunwch ag egwyddorion aelodaeth corff llywodraethu sy'n seiliedig ar gynrychiolaeth gyfrannol?  Os anghytunwch, rhowch eich rhesymau.


C5.  A gytunwch y dylai corff llywodraethu ffederal o ran maint gynnwys isafswm o 9 aelod ac uchafswm o 29 o aelodau (heb gynnwys noddwr-lywodraethwyr, llywodraethwyr cymunedol ychwanegol a disgybl-lywodraethwyr cyswllt)?


C6.   Os anghytunwch, pam nad ydych yn cytuno â'r ffigurau hyn a beth ddylai'r isafswm a'r uchafswm fod, yn eich barn chi?


C7.   A ddylai ffederasiwn gael ei reoli gan 'swyddog penodedig', yn eich barn chi’?  Os felly, pwy ddylai ymgymryd â'r rôl hon yn eich barn chi a pham?

C8.  A gytunwch y dylai corff llywodraethu ffederal fod yn gallu penodi un pennaeth i reoli'r ffederasiwn?  Os anghytunwch rhowch eich rhesymau.

C9.  A ydych yn fodlon y byddai ethos crefyddol ysgol yn cael ei gadw o dan y cynigion hyn?

C10.    A ydych yn cefnogi'r cynigion o ran cyfrifoldebau'r corff llywodraethu ffederal am faterion staffio?  Os nad ydych yn eu cefnogi esboniwch pam a nodwch eich cynigion amgen chi.


C11.  A gytunwch â'r trefniadau ar gyfer arolygiadau Estyn o ysgolion mewn ffederasiwn o gyrff llywodraethu? Os anghytunwch rhowch eich rhesymau.


C12.   A gytunwch â'r cynigion ar gyfer arolygiad Estyn o ysgolion newydd sy'n ymuno â ffederasiwn?  Os anghytunwch rhowch eich rhesymau.


Adran 3:  

C13.   A oes gennych unrhyw sylwadau am y broses o sefydlu ffederasiwn?



Adran 4:

C14.   A gytunwch â'r cynigion ar gyfer cynrychiolaeth ac etholiadau rhiant-lywodraethwyr?  Os anghytunwch rhowch eich rhesymau.

C15.   A gefnogwch y cynigion i uno athro-lywodraethwyr a staff-lywodraethwyr eraill yn un categori?  Os anghytunwch rhowch eich rhesymau.


C16.   A gytunwch y dylai fod 'swydd llywodraethwr wedi'i chadw' i benaethiaid oni bai eu bod yn dewis peidio â bod yn llywodraethwr?


C17.  A gytunwch y dylai o leiaf un o staff-lywodraethwyr yr ysgol fod yn athro (yn ychwanegol at y pennaeth)?


C18.  A ddylai pob aelod o staff yr ysgol yn yr ysgolion yn y ffederasiwn bleidleisio ac a ddylai'r unigolyn (unigolion), boed yn staff addysgu neu'n aelodau eraill o staff, sy'n ennill y mwyafrif o bleidleisiau ddod yn staff-lywodraethwr yr ysgol?


C19.   A gytunwch y dylai aelodau o staff sy'n gymwys i fod yn staff-lywodraethwyr gael eu gwahardd rhag bod yn rhiant-lywodraethwyr os oes ganddynt blentyn yn yr ysgol?

C20.   A oes gennych unrhyw sylwadau am y cynigion hyn ynglŷn â chategorïau o lywodraethwyr? 


Adran 5:

C21.   A gytunwch â chynrychiolaethau cyfrannol y gwahanol fathau o ffederasiynau a nodir ym mharagraffau 5.5 i 5.11 uchod?  Os anghytunwch rhowch eich rhesymau.

Adran 6:

C22.   A oes gennych unrhyw sylwadau am y cynigion hyn ynglŷn â'r offeryn llywodraethu?

Adran 7:

C23.   A oes gennych sylwadau ar Adran 7?



Adran 8:

C24.   A gytunwch â'r cynigion hyn ar gyfer ysgolion sy'n gadael ffederasiwn?



Adran 9:

C25.  A gytunwch â'r broses o ddiddymu ffederasiynau?  Os anghytunwch rhowch eich rhesymau.


Mewn egwyddor mae hyn yn dderbyniol. Gellir rhagweld manteision i gydweithio agos rhwng gwahanol fathau o ysgolion (gwahanol o ran meithrin/cynradd/uwchradd/arbennig, gwahanol o ran ysgol a gynhelir/gwirfoddol a reolir/gwirfoddol a gynorthwyir/cymunedol/sefydledig, gwahanol o ran cymeriad crefyddol). 





Eto, rhaid bod yn ofalus bod modd diogelu nid yn unig cymeriad crefyddol yr ysgol (sy’n glir yn y rheoliadau ac yn y ddogfen ymgynghorol), ond cymeriad ieithyddol. Ni fyddai’n dderbyniol o gwbl bod llai o ddarpariaeth Cymraeg – nid yn unig o ran cyfrwng a chynnwys yr addysg, ond hefyd o ran yr ohebiaeth a chyfathrebu rhwng yr ysgol a’r rhieni, rhwng yr ysgol a’r staff, rhwng yr ysgol a’r gymuned, na bod cyfarfodydd llywodraethol yn symud i gyfeiriad ble mae llai o ddefnydd o’r Gymraeg nag yr arferid cyn ffederaleiddio. 











Mae’r gallu i ffederaleiddio ar draws ffiniau Awdurdodau Addysg Lleol i’w groesawi – mewn nifer o fannau bydd ffederaleiddio o’r math hwn yn fwy synhwyrol na ffederaleiddio gydag ysgolion sy’n debyg o ran cymeriad, ond yn ddaearyddol bell. 





Serch hynny, rhaid rhybuddio’n glir y rhagwelir problemau ymarferol sylweddol wrth weithio ar draws ffiniau AALl. Mae peryg y bydd trefniadau o’r fath yn gymhleth ac yn gostus. 





Para 2.4: Nid yw cynnwys y paragraff hwn ychwaith yn rhan o’r rheoliadau. Nid oes sôn o gwbl am adroddiad blynyddol/cyfarfod blynyddol/arolygu ar y cyd yn y rheoliadau, ac mi fyddai hyn yn destun pryder i UCAC. Nid yw hyn yn gyson o gwbl gyda’r pwyslais, yn y ddogfen ymgynghorol, ar ysgolion fel endidau annibynnol, gyda hunaniaeth a chymeriad annibynnol, a bodolaeth gyfreithiol ar wahân. Mae cwestiwn yn codi a yw hi (a) yn ymarferol bosib a (b) yn gyfreithiol bosib i arolygu ysolgion ‘fel un endid’, os yw’r ysgolion yn endidau ar wahân gyda staff a pholisiau ar wahân. Nid manylion mo’r rhain, ond materion sy’n greiddiol i’r holl broses.





Para 2.5: Gwelwn yn glir bod manteision posib wrth rannu adnoddau, a chynyddu hyblygrwydd. Fodd bynnag, rhaid sicrhau bod gan staff llais digon cryf wrth drafod unrhyw newidiadau i’w amodau a thelerau gwaith o’r math a awgrymir yn y paragraff hwn: ‘rhoi cyfleoedd hyblyg i ddefnyddio staff...’








Mi fydd yr ysgolion eu hunain yn gallu penderfynu faint o ysgolion sy’n ddymunol i’w cael mewn ffederasiwn. Mi fyddai’n anodd iawn pennu ar derfyn uchaf gan fod pob achos a phob cyd-destun yn wahanol.





Nid yw bwriad y cwestiwn yn gwbl glir. Ai’r canrannau o wahanol fathau o lywodraethwyr sydd dan sylw fan hyn?  Nid oes gwrthwynebiad mewn egwyddor.











Gan nad oes terfyn uchaf ar nifer yr ysgolion gall ffederaleiddio, mae’n anodd gweld sut y byddai modd pennu ar uchafswm ar gyfer nifer y llywodraethwyr.  Yn enwedig os, fel yr awgrymwn, oes cyrychiolaeth i o leiaf un atthro o bob ysgol yn y ffederasiwn.








Ar yr un llaw, mae corff llywodraethol o 29 (gydag, o bosib, noddwyr-lywodraethwyr, llywodraethwyr cymunedol ychwanegol a disgybl-lywodraethwyr cyswllt yn ychwanegol) yn swnio’n niferus, ac o bosib yn drwsgl o ran trefniadau ymarferol. 





Ar y llaw arall, mae enghraifft o ysgol uwchradd cyfrwng Cymraeg sydd â 33 ysgol yn ei bwydo (a 12 yn y ‘teulu’ ysgolion). Mewn egwyddor, byddai modd i’r rhain i gyd ymuno mewn ffederasiwn – pa faint o gorff llywodraethol fyddai ei hangen wedyn er mwyn cael cynrychiolaeth deg i bob sefydliad a charfan?





Er gwaethaf hyn i gyd, credwn yn gryf y dylai bod cynrychiolaeth ar gyfer o leiaf un athro o bob ysgol yn y ffederasiwn.





Nid oes sôn yn y rheoliadau am yr opsiynau hyn ar gyfer gweinyddu’r ffederasiwn.





Wrth wneud penderfyniad o’r fath, rhaid bod yn ymwybodol o lwyth gwaith  penaethiaid, a gochel rhag gorlwytho gyda tasgiau a chyfrifoldebau newydd ehangach.





Mae rhai problemau’n codi wrth ystyried cael un pennaeth ar ffederasiwn. Er enghraifft, a fyddai modd i bennaeth ysgol uwchradd hefyd fod yn bennaeth ar ysgol gynradd – neu unrhyw gyfuniad arall o wahanol gategorïau?





Rhaid gochel rhag dod o hyd i ffyrdd rhad a hawdd o ddatrys y broblem ynglŷn â recriwtio penaethiaid. Mi fydd unrhyw fygythiad i swyddi rheoli o fewn ysgolion unigol yn creu ysbryd o elyniaeth i’r syniad o ffederaleiddio.











Mae’r Rheoliadau yn gwneud darpariaeth glir am hyn. 





Nid yw’r Rheoliadau yr un mor gadarn ynglŷn ag amddiffyn cymeriad ieithyddol yr ysgol, ac mae perygl y bydd ysgolion, drwy ffederaleiddio, yn symud i’r cyfeiriad anghywir ar y continuum ieithyddol a bod peryg gwirioneddol o Saesnigo mewn amryw o agweddau o addysg a chyfathrebiadau’r ysgol. Mae’n gwbl hanfodol bod y Rheoliadau yn diogelu rhag sefyllfa o’r fath.





Mae’r ddogfen ymgynghorol yn dweud:





Bydd ysgolion sy'n ymuno â ffederasiwn fel arfer yn gwneud hynny gyda'u trefniadau staffio presennol, oni bai bod y staff wedi cytuno i amrywiad yn eu trefniadau gwaith.





Ni welir gwarant debyg yn y Rheoliadau eu hunain, ac mae hynny’n destun pryder. Mae’n amlwg bod manteision i ffederaleiddio o ran rhannu adnoddau, a chynnig hyblygrwydd, ond os, fel y pwysleisir yn y ddogfen ymgynghorol , yw ysgolion yn endidau annibynnol, gyda hunaniaeth a chymeriad annibynnol, a bodolaeth gyfreithiol ar wahân, ni ddylai fod angen ad-drefnu ar y staffio.





Mae’r ffaith bod y Rheoliadau’n creu categori unedig o ‘staff-lywodraethwyr’ yn golygu bod gan staff llai o lais ar y corff llywodraethu, ac mae perygl gwirioneddol na fyddai ganddynt lais digon cryf o ran materion sy’n ymwneud â staffio.








Mae paragraffau 2.32-2.34 yn rhoi argraff wahanol iawn i baragraff 2.4. Mae 2.4 yn sôn am ‘ysgolion yn cael eu harolygu fel un endid’ tra bod paragraffau 2.32-2.34 yn sôn am arolygu’r ysgolion o fewn y ffederasiwn ar wahân ond ar yr un pryd.





Os y cyntaf (arolygu ar y cyd), nid yw’n gyson â’r awgrym bod yr ysgolion yn parhau i fod yn endidau unigol gyda’u hunaniaeth eu hun. Ni fyddai UCAC o blaid trefniant o’r fath.





Os yr ail (arolygu ar wahân ond ar yr un pryd), mae’n ymddangos y byddai cryn wastraff amser ac adnoddau trwy ddyblygu arolygiadau mewn cyfnod cymharol fyr. Afraid dweud na chaiff hyn effaith fuddiol ar morale y staff. Felly hefyd am y trefniadau am Fwrdd Gweithredol Interim, os mai dim ond un o’r ysgolion sy’n cael ei roi dan fesurau arbennig.





Mae’r rhaid bod ffordd fwy ymarferol, llai poenus a gwastraffus na hyn i drefnu’r arolygiadau. Er enghraifft, parhau i arolygu ar gylch 6 blynedd (gyda hyblygrwydd o hyd at flwyddyn?) yn y lle cyntaf, gan symud tuag at arolygu ar yr un pryd yn raddol.





A oes cyfeiriadau clir yn y Rheoliadau eu hunain at y trefniadau arolygu?





Nid oes synnwyr mewn ail-arolygu ffederasiwn cyfan, a arolygwyd yn ddiweddar, am fod un ysgol newydd yn ymuno. Byddai hyn yn wrth-gymhelliad i dderbyn ysgol newydd, yn wastraff amser ac adnoddau, ac yn aflonyddu ar batrwm gwaith nifer helaeth o athrawon mewn nifer o ysgolion.





Para 3.2/Rheoliad 4(1) a (2) – Pwy sy’n llunio’r adroddiad?





A fyddai rhaid i’r Pennaeth fod yn rhan o drafodaethau neu a fyddai modd i lywodraethwyr ddechrau ar y llwybr gyda’r AALl cyn trafod gyda’r Pennaeth a gweddill staff yr ysgol? Mi allai hyn fod yn llwybr peryglus o ran creu gelyniaeth rhwng y llywodraethwyr a staff yr ysgol. Oni ddylai bod modd o sicrhau bod ymgynghori, a chael barn gan staff, yn gynnar yn y broses? 

















Mae UCAC am fynegi pryder mawr am y ffaith bod categori unedig o ‘staff-lywodraethwyr’ wedi’i greu. O gyfyngu cynrychiolaeth yn y ffordd hon, ni warentir cynrychiolaeth staff o bob ysgol, heblaw am y Pennaeth, a hynny os yw’n dymuno. Mae UCAC yn credu’n gryf y dylai bod yna gyfle am gynrychiolaeth i o leiaf un athro o bob ysgol yn y ffederasiwn. 





Nid yw’r Rheoliadau’n gwneud yn gwbl glir, fel y sonnir yn y ddogfen ymgynghorol, nad yw staff gwirfoddol, staff asiantaeth na staff cyflenwi yn gymwys i fod yn staff-lywodraethwyr.





Mae Rheoliad 12(1) wedi’i eirio’n lletchwith – ail-adroddir ‘a person who is’ ac nid yw ystyr paragraff (b) yn glir, yn enwedig y cymal ‘a person so working’ – at beth mae’r ‘so’ yn cyfeirio?














Iawn.





Pwysig iawn, ond awgrymwn y dylai bod lle i athro o bob ysgol yn y ffederasiwn.





Iawn.











Rheoliad 13(3) – camgymeriad teipograffegol, yn lle continues dylai bod continuing. Fel arall, mae’r cymal yn gwrth-ddweud ei hun ac yn gwbl ddryslyd.





Er osgoi amwysedd, awgrymir ail-eirio Rheoliad 20 (1) fel a ganlyn:





- yn lle: being no fewer than 9 or more than 29 governors 


- awgrymir: being no fewer than 9 and no more than 29 governors.





Para 6.18 / Rheoliad 40(6) a Rheoliad 41(7) – a yw hi’n ymarferol i AALl bennu ar yr offeryn llywodraethu ble nad oes cytundeb rhyngddo a’r corff llywodraethu? A fyddai’r corff llywodraethu, o dan yr amodau hyn, yn fodlon gweithredu’r offeryn?





Rheoliad 47 – onid yw’r cymalau hyn am ‘delegation of functions’ braidd yn benagored, ac yn agored i’w camddefnyddio. Awgrymwn y byddai’n gryfach o ychwanegu cymalau sy’n gofyn bod y Cadeirydd/Is-Gadeirydd, o dan y fath amgylchiadau, yn rhoi gwybod am ei (g)weithredoedd i bobl benodedig – neu cynifer o aelodau o’r corff llywodraethu â phosib.





O dan Adran 11 (Rheoliadau 72-74) – a oes dewis i uno’r cyllidebau neu eu cadw ar wahan? Neu uno yw’r bwriad?





Nid yw Adrannau’r ddogfen ymgynghorol yn cyd-fynd ag Adrannau’r Rheoliadau. Mae hyn yn achosi dryswch wrth geisio ymateb. Nid yw Adran 8 y Rheoliadau’n ymwneud ag ysgolion sy’n gadael ffederasiwn.





Adran 9 y Rheoliadau:





Rheoliad 68(4) – camgymeriad teipograffegol, mae angen dileu’r gair ‘be’.





Adran 9 y ddogfen ymgynghorol (Adran 13 y Rheoliadau):





Rheoliad 84, ail linell, dileu are ac ychwanegu is





Trosglwyddo Eiddo – gweler y blwch uchod (Adran 8)





Oni ddylai bod ymgynghori gyda’r undebau yn orfodol hefyd wrth fynd trwy’r ymgynghoriad?





Mae camgymeriad teipograffegol yn Rheoliad 6(3)(d), yn lle designed dylai bod designated.








Cyfeiriwn yn gyntaf at Adran 8 y Rheoliadau:





Cytunwn yn gryf gyda Rheoliad 52.





Rheoliad 55 – yn y dyddiau o dechnoleg gyfathrebu a gwybodaeth, oes wir angen i’r cofnodion cael eu cadw mewn llyfr?





Cyfeiriwn yn ail at Adran 8 o’r ddogfen ymgynghorol, sef Adran 12 o’r Rheoliadau:





Rheoliad 79 – A yw ail-ddyrannu eiddo mor rhwydd â hyn? Rhagwelwn y byddai’r broses tipyn yn gymhlethach, yn enwedig os unwyd y cyllidebau; mae’n debygol iawn y byddai cryn dipyn o eiddo (e.e. offer) ar y cyd. Byddai’r broses o ymwahanu, o ran eiddo, yn un cymhleth ac o bosib yn ddadleuol.





Para 2.1, 2.2: Mae’r paragraff hwn, ynglyn ag ysgolion yn parhau i fod yn ysgolion unigol gyda hunaniaeth a pholisïau unigol yn glir iawn yn y ddogfen ymgynghorol, ond nid yw’r un datganiad yr un mor glir yn y rheoliadau eu hunain. Mae’n hollbwysig i hynny fod yn glir ac yn echblyg yn y rheoliadau yn ogystal, oherwydd mai’r rheoliadau eu hunain fydd yn rheoli natur a chyfeiriad gweithredu yn yr ysgolion.

















